
Tindakan pantas kakitangan kilang elak pencemaran alur air 

Oleh Zuliaty Zulkiffli - Mei 22, 2024 @ 8:58pm 
bhnews@bh.com.my 

 

 

Limpahan getah asli cecair dicampurkan bahan kimia mengalir keluar ke ke longkang di sebuah kilang di Sungai Petani. - FOTO 
IHSAN JAS KEDAH 

SUNGAI PETANI: Tindakan pantas sebuah kilang memproses sarung tangan getah di 
sini, menghalang tumpahan bahan mentah sekali gus dapat menghindarkan 
pencemaran alur air berhampiran premis berkenaan. 

Pengarah Jabatan Alam Sekitar (JAS) Kedah, Sharifah Zakiah Syed Sahab, berkata 
pihaknya menerima laporan daripada Orang Yang Berwibawa (OYB) kilang itu, 
memaklumkan berlaku limpahan getah asli cecair bercampur bahan kimia ke dalam 
longkang kilang berkenaan pada jam 9 pagi. 
Katanya, tumpahan bahan mentah itu berpunca daripada kebocoran saluran bahan 
mentah ke kawasan proses. 

Beliau berkata, premis yang menghasilkan produk sarung tangan getah itu dipercayai 
menjalankan kerja kawalan tumpahan dan pembersihan sebaik dikesan dengan 
pemantauan awal oleh OYB. 

"OYB terbabit adalah kakitangan premis yang terlatih dan berdaftar dengan JAS. 

 

 

  Assalamualaikum WBT dan Salam Sejahtera,          
 

YBrs/Dr./ Ir./ Ts./ Tuan/Puan, 

Hebahan koleksi keratan akhbar terpilih minggu ini untuk makluman dan rujukan. 
 

1. TAJUK  TINDAKAN PANTAS KAKITANGAN KILANG ELAK 

PENCEMARAN ALUR AIR 

SUMBER BH ONLINE (22 MEI 2024) 

BIDANG PERKARA/SUBJEK ALAM SEKITAR 

MUKA SURAT/RUANGAN ONLINE 

 20 – 24 MEI 2024 BIL. 19 

https://www.bharian.com.my/authors/zuliaty-zulkiffli
mailto:bhnews@bh.com.my


2 
 

 

"Susulan itu, JAS Kedah ke lokasi premis dan menjalankan pemantauan kerja 
pembersihan oleh pihak premis," katanya dalam satu kenyataan, hari ini. 

Sharifah Zakiah berkata, masalah itu diselesaikan sepenuhnya pada jam 2.16 petang 
dan pemeriksaan mendapati tiada pencemaran berlaku kepada alur air berhampiran. 

Katanya, hasil kerja pembersihan disalurkan ke sistem pengolahan efluen premis 
terbabit dan sebahagiannya dilupuskan sebagai buangan terjadual ke premis yang 
dilesenkan oleh JAS. 

Justeru, JAS memberi penekanan terhadap keperluan OYB yang perlu berperanan 
dalam pengurusan operasi kilang seperti dinyatakan mengikut Seksyen 49A(1) Akta 
Kualiti Alam Sekeliling 1974. 

"JAS Kedah berpuas hati dengan tindakan diambil OYB dan kakitangan premis yang 
melaporkan kejadian dengan segera, di samping mengambil tindakan mencegah 
pencemaran ke atas alam sekitar," katanya. 

Kilang lebur besi secara haram punca pokok mati, cemar 
Sungai Linggi 

Oleh Ahmad Hasbi - Mei 23, 2024 @ 4:51pm 
bhnews@bh.com.my 

 

Aminuddin Harun ketika meninjau kilang di Batu 5, Jalan Jelebu yang dikesan menjalankan peleburan besi secara haram dan 
pengumpulan sisa plastik. Foto NSTP Azrul Edham 

SEREMBAN: Sebuah kilang di Batu 5, Jalan Jelebu, dekat Pantai, di sini dikesan 
menjalankan peleburan besi secara haram, selain turut mencemarkan Sungai Linggi, 
manakala asap yang dilepaskan menyebabkan ratusan pokok mati. 

Kilang berkenaan juga difahamkan beroperasi di atas tanah berstatus pertanian sejak 
2020 dengan menggajikan warga asing tanpa permit sah. 

Tinjauan di kilang itu juga mendapati ia agak tersorok, selain suasana seperti di kilang 
arang batu dengan keadaan pokok mati dan berbau seperti belerang yang 
menyesakkan dada. 

Hasil serbuan yang dijalankan Bahagian Cawangan Khas Ibu Pejabat Kontinjen (IPK) 
Negeri Sembilan, hari ini, mengesan sekurang-kurangnya lapan kesalahan dilakukan 
dan mungkin akan bertambah. 

Menteri Besar Negeri Sembilan, Datuk Seri Aminuddin Harun, yang turun padang ke 
lokasi ternyata kecewa dengan kegiatan berkenaan yang turut mencemarkan Sungai 
Linggi yang mengalir ke Loji Rawatan Air (LRA) Sungai Linggi. 

"Ops Toksik ini membabitkan 100 petugas dari Cawangan Khas, Jabatan Alam Sekitar 
(JAS), Jabatan Imigresen Malaysia, Lembaga Hasil Dalam Negeri (LHDN) dan Majlis 
Bandaraya Seremban (MBS) serta beberapa agensi lain. 

"Pemeriksaan dijalankan terhadap empat premis kilang. Salah satu daripadanya 
didapati menjalankan aktiviti peleburan sisa bertoksik tanpa kelulusan JAS yang 
memberi kesan mudarat terhadap alam sekitar dan kesihatan penduduk sekitar 
kawasan. 

"Hasil pemeriksaan mendapati kesan pencemaran yang menyebabkan pokok di 
kawasan belukar sekitar 150 meter radius mati dan terdapat limpahan sisa toksik di 
sekitar kawasan premis," katanya pada sidang media. 

Tambah beliau, kegiatan itu dipercayai didalangi dua lelaki tempatan, manakala 
pekerjanya terdiri daripada warganegara Myanmar, China dan Nepal. 

"Hasil pemeriksaan di empat premis itu berjaya menahan 37 warga Myanmar, lapan 
lelaki warga China, tiga lelaki dari Nepal dan dua lelaki warga tempatan," katanya. 

Tambah Aminuddin, pengusaha premis dipercayai melakukan lapan kesalahan utama 
antaranya mengikut Seksyen 34A Akta Kualiti Alam Sekitar 1974 kerana gagal 
mengemukakan laporan Environment Impact Assesment (ElA) bagi aktiviti pelupusan 
atau pengendalian sisa buangan. 

"Buat masa ini kami juga melihat mereka melanggar Seksyen 34B Akta Kualiti Alam 
Sekeliling 1974 kerana menjalankan kegiatan pelupusan sisa secara haram. Seksyen 
127 Kanun Tanah Negara Akta 828 (Melanggar Syarat Nyata Tanah). 

"Tiada dokumen perjalanan sah, salah guna pas dan pas melebihi tempoh perjalanan 
mengikut Akta Imigresen 1959/1963 serta Seksyen 53 (1) UUK Pelesenan dan 
Seksyen 70 (1) Akta Jalan Parit dan Bangunan," katanya. 

Justeru beliau berkata, dia mengarahkan semua agensi menyelesaikan siasatan 
dengan segera, selain memberi amaran supaya menyemak terlebih dahulu sesebuah 
kilang dan operasinya sebelum meluluskan sebarang permohonan. 

Keunikan Taman Eko Rimba KL berpotensi jadi tarikan 
pelancong 

 

ORANG ramai memanfaatkan masa cuti hujung minggu untuk beriadah bersama keluarga di hutan yang terletak di tengah 
bandaraya Kuala Lumpur iaitu Taman Eko Rimba Kuala Lumpur.  

Kuala Lumpur: Taman Eko Rimba Kuala Lumpur (TERKL) di Bukit Nenas berpotensi 
untuk dibangun dan dipromosikan sebagai satu lagi tarikan di ibu kota, kata Menteri 
Sumber Asli dan Kelestarian Alam Nik Nazmi Nik Ahmad. 

Beliau berkata selain mempunyai sejarahnya tersendiri TERKL juga berada di lokasi 
yang strategik selain mudah untuk diakses, termasuk kepada pelancong asing. 

"Mungkin bila orang dengar Bukit Nenas mereka fikir sekolah, mereka fikir Menara KL, 
tak terfikir di sini ada satu Taman Eko Rimba yang ada sejarahnya tersendiri. Bukan 
sahaja flora, fauna juga ada. 

"Sambutan sebenarnya sangat baik, tetapi saya rasa boleh pergi lebih jauh lagi sebab 
tidak banyak bandar raya di dunia yang boleh tawarkan satu hutan rimba yang ada di 
tengah-tengah kota raya. Jadi inilah keunikan Taman Eko Rimba di sini," katanya ketika 
ditemui selepas mengadakan lawatan ke taman tersebut, hari ini. 

Nik Nazmi berkata pihaknya juga sudah membuat beberapa permohonan kepada 
Kementerian Ekonomi dan Kementerian Kewangan bagi meningkatkan lagi aktiviti 
promosi dan menaik taraf fasiliti di taman itu. 

Terdahulu beliau bersama Pengerusi Kesihatan, Kebajikan dan Pengurusan Bencana, 
Sains, Teknologi, Inovasi dan Teknologi Hijau, Alam Sekitar dan Perpaduan negeri 
Perlis Megat Hashirat Hassan merasmikan sesi pelepasan peserta Visit Perlis dan 
Green Fun Ride and Run serta Jelajah Perpaduan Kayuhan Hijau di Dataran Bandaraya 
Kuala Lumpur (DBKL). 

Program anjuran kerajaan negeri Perlis dengan kerjasama Jabatan Perhutanan Negeri 
Perlis dan Pertubuhan Nadi Sihat itu dianjurkan bersempena dengan ambang 
sambutan Hari Hutan Antarabangsa Peringkat Negeri Perlis Tahun 2024. 

Jabatan Perhutanan Semenanjung Malaysia dalam kenyataan hari ini berkata program 
itu bertujuan memupuk gaya hidup sihat dan semangat cintakan alam semula jadi 
dalam kalangan masyarakat, selain meningkatkan kesedaran awam mengenai 
kepentingan memelihara sumber hutan. 

"Program ini juga bertujuan mempromosi negeri Perlis bersempena dengan Tahun 
Melawat Perlis serta memperkukuh perpaduan dan integrasi nasional dengan 
mengadakan aktiviti perpaduan untuk orang ramai," menurut kenyataan itu. 

Sambutan Hari Hutan Antarabangsa Peringkat Negeri Perlis 2024 akan diadakan pada 
24 hingga 26 Mei ini di Kompleks Ekopelancongan Sungai Batu Pahat, Perlis. 

Pelbagai aktiviti akan diadakan termasuklah pameran tumbuhan herba, orkid, bonsai; 
pameran Agensi Kerajaan yang berkaitan penjagaan alam sekitar; Kem Biodiversiti, 
Bengkel Kenali dan Sayang Hutan; Bengkel Kesenian Penggunaan Peralatan Muzik dan 
Kebudayaan; Persembahan pada Malam Nakawan Rainforest Festival, Pertandingan 
memasak makanan daripada sumber hutan dan pertandingan mewarna bagi kanak-
kanak. 

Disiarkan pada: Mei 19, 2024 @ 1:09pm 

 

 

 
 
 

 
Sekiranya YBrs/ Dr./ Ir./ Ts. /Tuan/Puan, memerlukan maklumat lanjut, hubungi                                     

Unit Perpustakaan EiMAS di emel berikut: 
 

1. Haslinda Binti Mustaffa (haslindamustaffa@doe.gov.my) 
2.Jamilah Binti Abdullah (jamilah@doe.gov.my) 

3. Azrawirda Zarza Binti Aznan (zarza@doe.gov.my) 

